
“Duo Donkey Tandem” 
mei Fryske lieten yn De Schalle 

 FRYSK SELSKIP 

 "WALING DYKSTRA" 

 MEPPEL E.O. 
 
OPRJOCHTE 24 FEBREWARIS 1924 
 
Foars.: Ludzer v.d. Schors Pongh.: Edzer Kooistra 
 Veendijk 37  Logten 13 
 7971 RP HAVELTE  8431 KR EASTERWALD 
 Waling Dykstra 
 gipsgravure fan 
Lid fan it Frysk Boun om Utens  Pier Pander 

 
 

FFaann’’ee  ffooaarrssiitttteerr  
Unwennich is - tink ik – krekt it wurd sa’t ik my no fiel. Hoe is it mei ús 
Krite? Wat is der bard? Binne der leden siik of noch slimmer? Sûnder Piet 
komt it nijs de Feandyk net sa gau op. Hoe sit it mei ús “iepenings-skets” 
foar’t wy it Frysk Folkslied ynsette en Piet oeral en tagelyk nearne is De 
laits begjint en de toan foar de kritejûn is set. Mar om it mei Wim Sonneveld 
te sizzen: “Wat bliuwe binne de oantinkens”. 
 
It hie Leny gans switdruppen koste mar dochs hie se it foar mekoar krigen 
en kaam der nei de Korona wer in toanielstik. De toanielploech “It 
Heideblomke” út Jobbegea kaam mei it stik “Amateurs”. Better is: “Soe 
komme”. De toanielploech woe wol komme, mar de seal wie beset. Dan 
giet it 25 maart 2023 - in wike letter - oan. It stik is fan Wannie de Wijn en 
oersetten troch Gurbe Dijkstra. ” Sân akteurs krûpe yn de hûd fan de 
spilers fan “Toanielploech It Heideblomke”. De toanielploech mei einlings 
repetearje yn de grutte seal fan de Kompenije! Om it nivo omheech te 
heljen, ha se foar dizze foarstelling in profesjonele regisseur ynhierd. De 
sfear wurdt oanienwei nerveuzer, der is net folle tiid mear oant de 
premjêre, de regisseur wurdt ûngeduldiger, kostúms binne net ôf, der is gjin 
dekor en wa docht no eins presys wat? En wa sit der hieltyd mei it ljocht 
om te pielen, komt Joop noch en wa docht it no wol of net mei de 
regisseur? 
Allegear fragen dêr’t noch in antwurd op komme moat”. Oft dat antwurd der 
dy jûns kommen is bliuwt foar my in fraach. Ik mei der graach oer dat de 
leden der thús noch oer neitinke kinne. No dat koe ik ek. Foar de spilers 
wie it in komeedzje en wy ha ek gâns lake, al wie it net altyd folút. 

Foar my siet der noch in laach ûnder of boppe. It is krekt wêr’t jo dy sykje. 
As de spiler op de boppeste trime fan’e ljedder stiet te triljen kin it wêze dat 
it hichtefrees is. Yn it stik is it ek foar te stellen dat de spiler bang is foar de 
“ûnsichtbere” wrâld foarby de ljedder. Ien fan’e personaazjes kriget yn de 
twadde akte te hearen terminaal te wêzen. Dat is in diminsje dy’t min fuort 
te laitsjen is. Dan kin je konkreet oan’t de lêste trime de ljedder op of ôf 
klimme. Mar dan....? Dat triljen wurdt dêr oars. It stik komt dan yn in oar 
perspektief en laitsje en gûlen brûke de selde noaten. Mar, wy ha in noflike 
jûn hân. 
 
Foar sneon 4 novimber 2023 hat de karkommisje it duo Dries Woudstra 
(gitaar en sang) en Dictus Hoogsteen (sang en akkordeon) fêstlein. Hja 
steane bekind as “Donkey Tandem”. In ezels-twaspan. Mar net lykas by 
Fryske hynders, neist mekoar, mar as ezels efter mekoar (as by in tandem-
fyts). Dit wurdt hâlden yn de Schalle te Nijeveen en begjint om 20. 00 oere. 
Der stiet noch folle mear op it programma. Mei it breamiel op 20 jannewaris 
2024 --!!! it begjint al in pear jier op’e middei !!! -- ha wy Eeuwe de Vries út 
Aldtsjerk festlein. Hy wie de jongste toerrider út‘e hel fan 1963 
(Alvestêdetocht) en in smoute ferteller. It breamiel fynt plak yn de Fermanje 
te Meppel en begjint om trije oere. 
 
Op’e 24ste febrewaris 2024 is it krekt 100 jier lyn dat de krite “Waling 
Dykstra”te Meppel oprjochte waard. Dat heuchlike feit sil betocht wurden 
op sneon 16 maart 2024. It begjint mei de Jiergearkomste fan it FBoU – it 
Frsyk Boun om Utens - en oanslutend ha wy it Jubileumfeest fan de Fryske 
Krite “Waling Dykstra”te Meppel. Yn elts gefal komt Piter Wilkens en sille 
wy mei mekoar ite. 
Oer dizze dei wurde jo de kommende tiid op meardere wizen ynfoarmearre. 
Bygelyks op de hiemside fan it Bûn (www.fryskbutenfryslan.frl). 
 

Ludzer van der Schors, 
foarsitter 

 

DDoonnkkeeyy  TTaannddeemm  
ffrryysskkee  ssjjoonnggeerrss  

44  nnoovviimmbbeerr  yynn  DDee  SScchhaallllee  
It duo Donkey Tandem bestiet út Dries Woudstra (gitaar en sang) en Dictus 
Hoogsteen (akkordeon en sang). Tegearre bringe se in programma fan 
Frysktalige - en faak ek troch harren sels makke - ferskes om nei te 

harkjen, dy’t elts in ferhaaltsje fertelle. Soms giet it oer in stikje skiednis, 
dan wer oer in persoan, in inkelde kear in mearke, dan wer in liet mei 
humor… Om koart te gean: ferskes oer leafde, libben, gelok, fertriet, jong 
en âld, boeren, boargers en bûtenfolk… gean sa mar troch. 

 
 

Mear ynformaasje 
Mear op Facebook (www.facebook.com/donkeytandem). Dat webstek is yn 
it Hollânsk, mar de measten fan ús leden kinne dat wol ferstean, net wier? 
 

Datum en plak 
Datum: sneon 4 novimber 2023, 20:00 oere jûns. 
Plak: Doarpshûs "De Schalle", Nieuweweg 27, 7948 AA Nijeveen, till. 
0522 - 491422. 
Yntree (ynklusyf 3 konsumpsjes): € 6,50 foar leden, € 16,50 foar net-leden. 
 

Ferfier 
As der minsken binne dy’t it ferfier wat nuodlik fine, dan graach by it 
bestjoer melde. Lyksa wurde minsken socht dy’t helpe wolle by it ferfieren 
fan leden. 

IItt  FFlliieett  aannnnoo  11995500  
Soms is der net sa folle foar nedich om werom te dûken yn’e tiid. Piter 
Wilkens su fan it Cambuursterpad komme. Nou lei dat krekt tussen de saak 
fan syn suster op’e Nieuwburen en de saak fan syn broer an it Fliet. Hy 
must daar faak genoeg langs kommen wêze en in bitsje Liwwarders lag 
hem oek nog wel. 
 
Foar’t hy der erch yn hie stie hy wer as lyts jonkje op’e kaai fan it Fliet. Hy 
seach omheech nei it manske skip. Efter de laadromte wie it skip – wat 
hegerop útboud. Tusken it diel wêr’t de famylje wenne, heal ûnder it 
stjoerhûs en boppe it mânske roerblêd stiek in romte nei efteren. Dat wie 
noch ris wat oars as de sûkerbiteskipkes yn’e Feanster Feart. It kaam faaks 
ek om’t hy sa lyts wie dat it skip sa grut like, want as hy no de ôfmjittings 
seach fan’e asfaltdyk, dy’t der no lei, koe der nea in grut skip lein ha. Mar 
sa’n lyts jonkje seach it skip waaksen mei’t de fracht der út kaam en as it 
roer boppe wetter stiek, wie it measte der út. 
 
It Fliet rûn ûnder de Poppebrêge troch nei “It Ald Diel” en oare kant út nei it 
Westen wie it Fliet damme foar de Bleeklaan. It wetter moast der dochs 
del. Neffens my hjitte de dûker “De Pijp”. As de N. T. M. – bus der wat al te 
hasten oer ried kaam men los fan’e stoel. Mar dat wie ‘ynklusyf’. It hearde 
der by. 
Wat fierderop leine de skippen foar de fabriken fan Koopmans. Dy moasten 
no de oare kant om fia de Dokkumer Ie as it Nije Kanaal en de Eastergrêft. 
Hy frege him ôf oft er dy skippen dêr by Koopmans wol echt sjoen hie, mar 
yn syn bestân stiene ek de elevatoren, transportbanen en de wyt-grize 
moude op’e strjitstiennen. Soks betinkt men net. Hy seach it wetter fan it 
Fliet wer. Oan de oare kant lei de helling, in skroathanndel en in 
masjinefabryk. Der wie altyd wat te sjen. 
 
It wie ek noch de tiid fan “smyt mar yn’e sleat” en eltse pleats (yn’e 
Wâlden) hie in sângat. It sân der út om sneons it hiem mei te struien en de 
rommel der yn. Yn’e stêd wie dat wat oars. Dêr wiene de jiske-amers en 
der wie de gjin “nummer 100” op’e kolk of oan de ein fan’e kowestâl mar de 
“tonneman” kaam mei de “wisselbekers”. Mar hoe moasten jo oan mei it 
jirpelskrapsel fan’e skrapmasjine? Benammen as de nije jirpels op’e merk 
kamen. It “smyt mar yn’e sleat” wie noch net fergetten en droech guod koe 
wol yn’e jisketonne. By need, en dy wie al gau heech, efkes de bak fan’e 
masjine leechje yn in amer. “Sjoch do efkes ast ek plysje sjochst?”. In pear 
stappen oer de dyk en it Fliet naam it mei graachte. 

It wie in hystoarysk plak. Boppe de doar yn de middenpartij stie “Het Slot”. 
It echte slot hie dêr nea stien(*). Dizze ‘kopy’ kaam út 1882 en wie nei de 
oarloch ûnder diels yn trijen ferparte. De earste souder wie yn twaën, op’e 
boppeste souder koe je oer it hiele hûs komme. Dy boppeste souder wie 
mar fan ien wenning út te berikken. No hearde alles wer by mekoar. As 
jonkje fan tsien mocht hy sa út en troch in jûntiid op syn omkesizzer passe. 
Al hiel allinne. Net dat hy bang wie . Doch fertelt elts hûs syn eigen ferhaal 
al is it noch sa stil en sit it fol mei gelûden. 
 

Pyk en Co 
(*) Op it stee fan it âlde slot is no it Cambuurstadion. It leit sa’n 800 m. 
noardliker. 
 

NNeeiittiinnss  PPiieett  KKooooppmmaannss  
Fan party minsken ha tolve itselde etiket 
Fan ús Piet Koopmans wie der mar ien 
Ien der’t je net omhinne koene 
Net om’t hy romte easke, mar om’t hy romte joech 
Soms koe de timing wol wat better 
De Fryske flaggen kamen út 
De lytskes en de lietsjes op’e tafels 
Hy wie fan lytsôf mei de krite opgroeid 
Piet die it ledekontakt en wie dêr op syn plak 
Gjin lid bleau ûnder de radar 
Dy bân die foaral bliken nei de Corona 
De krite wie dochs in fêste bân, dy ‘t mist waard 
Men koe it fiele yn’ e seal 
 
It soe sa moai wêze: Heit as oprjochter en hy as jubilaris 
Piet syn ferhaal gie eins nea oer Piet, 
By Tavenu gie it oer syn heit as spiler en regiseur 
Dat wie it eare-lid, dy hie eins dat spjeldsje fertsjinne, 
En foar de saak gie it oer heit Sjouke en soan Sjouke 
Hy in minsk, in skeakel tusken it ferline en de takomst 
En mei iten gie it oer Thea 
dy’t alles sa lekker klear meitsje koe 
Oan syn eagen wie te sjen hoe goed it smakke 
 
De lêste tiid kamen der ek soargen 
Koe hy noch fertroud op’en paad? 
Kaam hy wol goed wer thús? 
Piet hat syn Thús fûn. 

FFaann  ddee  bbeessttjjooeerrssttaaffeell  
22002244  ..  JJuubbiilleeuummjjiieerr  ––  hheellpp  ffrreeggee  

!!!!!! It docht ús deugd dat de earste foto’s en stikjes binnen komme, mar it 
boekje is noch lang net fol. !!!!! 
Aldert Huisman hat fan “Oud Meppel” materiaal krigen dat wy brûke kinne 
foar in jubileumboek(je). Hy en Leny binne der drok mei dwaande en 
Romke komt ek sa faak as hy kin. 
Wy binne net mear manmachtich. Dat betsjut dat it wurk  op in pear 
skouders del komt. Wy ha al in kearmannich besocht nije minsken foar it 
bestjoer te finen. Dat brekt meastentiids ôf op it ferplichtsjende karakter. Lju 
wolle har net fêstlizze foar langere tiid. 
Mar diskear leit dat wat oars. Maart 2024 is te oersjen en it wurkfjild is 
beheind. It giet om útstellen foar in jubileumprogramma en foar in ekstra 
edysje fan it Kritelûd – in Jubileumboekje. 
Fierders sykje wy minsken: 

• dy’t in stikje skriuwe kinne 

• dy’t âld leden kinne dy’t wat fertelle kinne 

• dy’t âlde útjeftes fan it Kritelûd (te lien) hawwe 

• dy’t witte fan âlde foto’s fan’e Krite en it Kritetoaniel 
Reaksjes nei de leden fan it bestjoer (sjoch efterside fan it Kritelûd). 
Ha jo ideeën foar adfertearders en subsidiënten: graach trochdwaan 
oan’e foarsitter. 
Der is ek in projektside ynrjochte: 
https://www.tipbrug.nl/walingdykstra/jubileum/ 
 

LLiidd  oopp  ppeeppiieerr  
It bestjoer slacht foar dit jier de gewoane kontribúsje fan € 25 te freegjen. 
Sjoen dat der hieltyd mear âldere leden gjin kâns mear sjogge om nei de 
gearkomsten te kommen, mar de Fryske saak wol in goed hert tadrage is it 
bestjoer fan doel de gearkomste in útstel foar te lizzen om hjir yn te 
foarsjen. Dizze leden hâlde kontakt mei de Krite troch it Kritelûd. Hja betelje 
foar it printsjen en it ferstjoeren bgl. €10 jiers per adres. 

JJiieerrggeeaarrkkoommsstt  FFBBooUU  22002233  --LLeellyyssttêêdd  
Op 25 maart 2023 wie de jiergearkomst fan it Frysk Boun om Utens. Nei de 
wikseling fan ús kritebestjoer yn 2010 hat it in hoartsje duorre ear’t it Boun 
boppe wetter kaam. De krite Meppel hie de hânnen fol oan it lokale 
krewearjen. 
Wat my as earste heugt is de prissentaasje fan it boek “Friezen yn’e 
Frjemdte” ûnder redaksje fan Hans Weijers. In deeglik boek mei in soad 
útstrieling en --- dat die grif ek in soad -- útjûn troch in beppesister fan 
Froukje har ‘muoike Jitske’ (Kingma - Veninga). De dei koe net mear 
stikken. 
It hat gâns tiid koste foar’t it Boun der by ús by hearde. Oarsom fielde dat 
ek sa. Om mei George Orwell te sizzen: “ All Frisans* are equal, some 
Frisians are more equal” (*lês: “some animals”). Mei ‘understatement’ kin ik 
sizze dat it der de lêste tiid net minder op wurdt. 
Dêrfoar moasten Froukje en ik de 25ste ek nei Lelystêd om te bepraten oft 
us jubileum gearfalle koe mei de jiergearkomst 2024 fan it FboU. No, dat sil 
heve. Dernei moasten wy like hurd wer nei hûs ta, want it korona-spûk hie 
ús fêste tredde sneon yn maart fuort poetst en wy moasten ferhúzje nei de 
25ste. 
 

110000  jjiieerr  FFBBooUU------  pprreeddiikkaaaatt  KKeenniinnkklliikk  
Op 16 september hawwe wy mei in delegaasje nei Swol west. Alle hulde 
oan it bestjoer en reewilligers om sa’n feest del te setten. Foaral foarsitter 
Jan Bijkerk wit de júste toan te setten. Dat blykt ek út de ynteraksje tusken 
him en de kommissaris fan de Kening yn Fryslan, Arno Brok s. s. t. t. dy’t 
‘ús’* it predikaat “Keninklik ferliende . De name is no : KENINKLIK FRYSK 
BOUN OM UTENS. 
(*) idintifikaasje mei de held 
 
 

YN MEMORIAM 
 

Sjouke Siebren Wagter 
Hengelo, 12-2-1935  -  Meppel, 11-06-2023 

 
Pieter Gerrit Sjouke Koopmans 

Meppel, 21-2-1942  –  Meppel, 01-09-2023 

AAggiinnddaa  22002233  
Mear ynformaasje by it bestjoer en op ús webstek 

04 – 11 – 2023 Hjerstjûn 
24 – 02 – 2024 De krite Waling Dykstra bestiet 100 jier! Sjoch 

www.tipbrug.nl/walingdykstra/jubileum 
 
Aktiviteiten fan ús Grinslanner susterferiening yn Meppel, de Grunneger Club “Aigen-
Haimers”. Us beider aktiviteiten binne iepenbier, mar de Fraizen binne by de 
Grunnegers en de Grinzers by de Friezen ekstra wolkom, net wier? Foar guon 
aktiviteiten moat yntree betelle wurde. 

SELSKIP “WALING DYKSTRA” 
MEPPEL E.O. 

KONTAKTADRES: 

Veendijk 37, 7971 RP HAVELTE 
walingdykstra@kpnmail.nl 

www.walingdykstra.frl 

BESTJOER: 

 

Ludzer van der Schors, foarsitter 
Veendijk 37 
7971 RP HAVELTE 
till. 0522 – 49 23 63 
e-mail: l.vander.schors@hetnet.nl 

Romke E. Egbers, skriuwer 
post: sjoch it kontaktadres 
till. 00 - 49 - 4839 - 953 952 1 
e-mail: walingdykstra@kpnmail.nl 

Edzer Kooistra, 1e ponghâlder 
De Logten 13 
8431 KR Easterwâld 
till. 06 – 44 86 07 35 

Menno Fleischer, 2e ponghâlder 
Grote Oever 156 
7941 BJ Meppel 
till. 0522 - 859233 

Leny Altena, karkommisje 
Bezettingslaan 78 
7943 CN MEPPEL 
till. 06 – 52 69 73 40 

 

  

Kritelûd 
Kopij nei: 
 walingdykstra@kpnmail.nl 
of per post: 
 Veendijk 37, 7971 RP Havelte 

BANK fan de Krite 
IBAN: NL35 RABO 0341 8122 93 
BIC: RABONL2U 

op namme fan “Waling Dykstra” 

Keamer fan Keaphannel: 04061102 

 
IS JO BUORMAN AL KRITELID? 

 


